Шәһәр күләмендә  җәмгыять белеме фәненнән татар телендә үткәрелә торган олимпиаданың  муниципаль этабы биремнәре

2019-2020 нчы уку елы

8 нче сыйныф

Эш вакыты – 1 сәгать 30 минут

                                             Гомуми балл –100

1. Сорауга җавап бирегез. Әгәр сезнең җавабыгыз түбәндәге гыйбарә белән туры килсә “әйе”, туры килмәгәндә “юк” дип билгеләгез. Җавабыгызны таблицага языгыз (Дөрес җавап өчен 1 балл. Барлыгы 6 балл).

1.1. Адәм баласы дөньяга килгәндә, башка тереклек ияләре белән чагыштырганда, тормышка иң яраклашкан була. 

1.2. Кеше шәхес булып җитлеккәндә тормыш дәвамында өч төп фазаны уза. 
1.3. Гражданлыкның иң югары чагылышы – ватанпәрвәрлек – Ватанны изге һәм саф хис белән ярату, аңа тугрылык.

1.4. Хосусый милеккә юридик затлар да, физик затлар да ия булырга мөмкин.  

1.5. Эшмәкәрлек эшчәнлеге 21 яшькә җиткән гражданнар тарафыннан мөмкин булган куркынычларны үз өстенә алып һәм мөлкәти җаваплылык белән башкарыла ала. 

1.6. Әгәр дәүләт эчке базарда үз сәнәгатен яисә авыл хуҗалыгын чит ил конкурентларыннан сакларга омтылса, ул протекционизм сәясәтен гамәлгә ашыра.
Җавап:

	1.1.
	1.2.
	1.3.
	1.4.
	1.5.
	1.6.

	
	
	
	
	
	


2.2. Берничә дөрес җавапны сайлагыз. Җавабыгызны таблицага языгыз (Дөрес җавап өчен 1 балл. Барлыгы 7 балл).

2.1. Түбәндәге исемлектән конституцион монархия урнашкан дәүләтләрне билгеләгез:

А) Швеция

Б) Россия

В) Дания

Г) АКШ

Д) Франция

Е) Испания

2.2. Түбәндәге исемлектән ирекле уңайлыкларга караган ихтыяҗларны билгеләгез:

А) Кием тегү

Б) Фатирда ремонт ясау

В) Чишмә суы

Г) Җил энергиясе

Д) Урамнарны яктырту

Е) Урман һавасы

2.3. Россия Президенты булырга теләгән кандидатка нинди таләпләр каралырга тиеш?

А) 3 ел дәвамында югары җитәкче урынын алып тору
Б) Россиядә кимендә 10 ел даими яшәү

В) 35 яшь яки олырак булган РФ гражданины булу
Г) Профилле югары белемгә ия булу

Д) Рус милләте кешесе булу

Е) Россиядә кимендә 15 ел даими яшәү

	2.1.
	2.2.
	2.3.

	
	
	


3. Төрле икътисади системаларның төрләре һәм аларның сыйфатламалары арасындагы тәңгәллекне табыгыз: икенче баганада бирелгән һәр позициягә беренче баганада тәңгәл килүче позицияне сайлап алыгыз. Җавабыгызны таблицага языгыз. Һәрбер тәңгәллек өчен 1 балл. Барлыгы 12 балл.

	Сыйфатлары
	Икътисади системаларның төрләре

	А) Натураль хуҗалык өстенлек итү
	1) Традицон

	Ә) Җитештерүчеләрнең икътисади мөстәкыйльлеге
	2) Командалы

	Б) Байлыкларны бүлгәндә дәүләт контроле
	3) Базар

	В) Дәүләт милекчелегенең өстенлек итүе
	

	Г) Хуҗалык нигезе буларак “гади хезмәт”
	

	Д) Барлык милек формаларының тигез хокуклылыгы
	

	Е) Җитештерүчеләр өчен дәүләт планнары кабул ителү
	

	Ж) Башлыча үзеңә куллану өчен продукция җитештерү
	

	З) Дәүләт тарафыннан тотрыклы бәяләр урнаштыру
	

	И) Ябык хуҗалык
	

	К) Хуҗалык ресурсларын үзәкләштерелгән бүлү
	

	Л) Җитештерү ресурсларын йолаларга нигезләнеп файдалану
	


Җавап:

	1.
	2.
	3.

	
	
	


4. Түбәндә китерелгән рәтләрдән артык элементны табыгыз һәм астына сызыгыз. Үз җавабыгызны аңлатыгыз. Артык элементны дөрес билгеләгән өчен 1 балл, аңлату өчен 1 балл. Барлыгы 6 балл. 

4.1. Җир (табигать ресурслары), капитал, хезмәт хакы, хезмәт, эшмәкәрлек сәләте  

4.2. Прокуратура, Шәхси сак хезмәтләре, Тикшерү комитеты, Полиция, Федераль куркынычсызлык хезмәте

4.3. Кисәтү, дисквалификация, физик затка бирелгән махсус хокуктан мәхрүм итү, террорчылык хакында ялган хәбәр тарату     

5. Укучы җәмгыять белеме буенча презентация әзерләгән вакытта аның компьютерында буталчылыклар килеп чыкты. Нәтиҗәдә сурәтләр белән текстлар урыннарын үзгәртә. Бирелгән сурәтләр һәм текст өзекләре буенча презентацияне тәртипкә салырга булышыгыз. Түбәндә бирелгән җавап схемасында барлык сурәтләр өчен гомуми булган җәмгыять белеме категориясен билгеләгез һәм аны тәшкил иткән элементларны тутырыгыз. Сез атаган элементлар янына аңа туры килгән сурәтнең хәрефен һәм текстның номерын языгыз. Барлыгы 18 балл.
1. Бу борынгы дин Дөньяны һәм кешене тудыручы бер Аллаһны хөрмәтләү традицияләренә нигезләнә. Әлеге дөньякүләм дингә Өчлек (Троица) идеясе хас: илаһи табигатьтә бердәм өч асылы (ипостась) (Аллаһ Ата, Аллаһ Углы, Аллаһ Изге Рух). Католик, православие, протестантлар әлеге дөньякүләм диннең юнәлешләре тарафдарлары булып торалар.    
2. Күп төрле илаһларга һәм үлгәннәр рухларына табынуга нигезләнгән японнарның традицион диннәре. Бүгенге көндә ул япон мәдәниятенең аерылгызыз өлеше.  Аматэрасу оо-миками (күкләрне яктыртучы бөек аллаһ) - кояш аллаһы һәм японнарның төп илаһы.
3. Бу дин бердәнбер Аллаһка ышануны таный. Ул “Биш багана”га нигезләнә: иман шәһадәсе, көндәлек биш вакыт намаз, Рамазан ае уразасы, хәер - зәкат бирү һәм Хаҗ. 
4. Бу дин Көньяк Азиядә киң таралган. Аның составында төрле фәлсәфәләр булса да, ул уртак концепцияләр, шулай ук текст чыганаклары, уртак йола техникалары, космология һәм изге урыннарга зиярәт кылу белән берләштерелгән. Аның составына (башка юнәлешләре арасында) Шайвизм, Вайшнавизм һәм Шактизм керә, һәрберсе уралган ышанулар һәм гамәлләр төрлелеге белән 1 миллиард тарафдар белән бу дин дөньяда өченче иң зур дин. Бу дин дөньяда "иң борынгы дин" дип аталган. 
5. Бу дөньяви дин рухи уяну (бодхи) белән бәйле дини-фәлсәфи тәгълиматка (дхармага) нигезләнә.  Аңа нигез салучы булып Сиддхартха Гаутама тора, әмма без аны күбрәк әлеге дин йөрткән исем астында беләбез. Бүгенге көндә әлеге динне белмичә Көнчыгыш мәдәниятне аңлап булмый. Ул иң беренче чиратта кытай, һинд һәм һичшиксез Тибет һәм монгол мәдәниятләре белән бәйле һәм алар турында төп мәгълүматны бирә. 
6. Монотеистик диннәренең иң борынгысы. Әлеге диндә мөһим һәм символик булып Шма догасы, шаббат, кашрут үтәү һәм кипа (баш киеме) кию торалар.  

Җавап:

6. Сәяси мәсьәләне чишегез. Барлыгы 11 балл.

Президент В.В. Путин 2018 елның декабрендә Федераль Җыелышка юнәлдерелгән юлламасында, илдә мәктәп балаларының саны арту сәбәпле, мәктәпләрдә өстәмә урыннар булдыру кирәклеген билгеләп үтте. Ул Хөкүмәткә шул юнәлештә эш-гамәлләр планын әзерләү турындагы боерык белән мөрәҗәгать итте. Президент шундый боерык белән Дәүләт Думасына мөрәҗәгать итә алыр идеме? Үз җавабыгызны аңлатыгыз (5 балл). 

Дәүләт Думасына билгеләмә бирегез (2 балл). Әлеге дәүләт органына барлыгы күпме депутат сайлана (2 балл) һәм анда ничә яшьтән сайланырга мөмкин? (2 балл)

Җавап:

7. Икътисади мәсьәләне чишегез. Барлыгы 9 балл.

Яшь инвестор Нияз үзенең беренче акчаларын банкка салып эшләргә уйлый. Барлыгы аның 500 доллар акчасы бар. Үз акчаларын арттыру өчен аның өч варианты бар. Беренчесе –  елга 6% тәшкил иткән доллар счетын ачу. Икенчесе – елга 13% булган евро счетын ачу. Өченчесе – елга 16%  булган рубль счетын ачу. Түбәндәге таблицада доллар (1 доллар) курсы бирелгән һәм ул ел ахырына кадәр үзгәрмиячәк:

	
	Сатып алу

(Нияз валютаны сата)
	Сату

(Нияз валютаны сатып ала)

	Евро
	1,9
	2

	Рубль
	0,045
	0,05


Нияз әлеге вариантлар арасыннан үзенә ел ахырында иң зур файда китерерлек счетны сайларга тиеш. Үз файдасын ул долларда алырга (күрергә) тели. Барлык өч вариантны да санагыз һәм иң керемлесен күрсәтегез. Һәрбер дөрес саналган вариант өчен 3 балл.

Җавап:

8. Логик мәсъәләне  чишегез. Барлыгы 11 балл.

2014 елның декабрендә берничә ел күрешмәгән ике дус очрашты.

- Хәлләр ничек?

- Әйбәт. Күптән инде пенсиягә чыктым.

- Ә сиңа ничә яшь соң?

- Россия Федерациясендә субъектлар саны хәтле. 

- Тукта әле! Минем склероз булса да, син миңа ике ел элек шундый ук җавап биргән иден.

Бу очракта кем ялган сөйли (2 балл). Сөйләүченең яшен санап чыгарыгыз. Үз җавабыгызны аңлатыгыз (3 балл). Бүгенге Россия составындагы субъектларның төрләрен атагыз (һәр атаган төр өчен 1 балл, барлыгы 6 балл). 

Җавап:

9. Риза Фәхретдин хезмәтеннән китерелгән өзекне укыгыз һәм сорауларга җавап бирегез. Барлыгы 10 балл. 
[...] Ватан – кешеләрнең хөрмәте вә һәркем хозурында тора торган кадерле бер мактанычыдыр. Шуның өчен ватан өчен малыгызны кызганмагыз, көчләрегезне аямагыз, ватан хакына болай фидакарь булмаган Кеше анда яшәргә лаек түгелдер. Ата вә анагызны, якын кардәшләрегезне ничек сөйсәгез, милләтегезне дә шулай сөегез. Милләтегез өчен хезмәт итүне җаныгызга бәхет дип белегез. [...]
Гыйлемсез милләт баемас вә алга китмәс, баемаган милләт гыйлем өйрәнә алмас. [...]
Дөньяда яшәргә һәм башкалар рәтендә гомер сөрергә теләгән милләт үзенең үткән көннәрен белсен һәм үз тарихы белән дус булсын. [...]
Милләт никадәр хурлыкка төшсә дә вә никадәр зәгыйфь булса да, аны кимсетү, санга сукмау, инде бу кеше булмас, дип хөкем йөртү ярамый. [...]
Хатыннары тәртипле булган милләт – тәртипле милләт, хатыннары тәртипсез булган милләт – тәртипсез милләт... [...].
1. Әлеге өзеккә һәм җәмгыять белеменнән алган белемнәргә таянып милләт һәм милләтчелек сүзләрен аңлатыгыз (4 балл). 

2. Милли горурлыкның төрле мәгънәләре нинди була? (3 балл)
3. Россия законнарында милләтләрне һәм милли мөнәсәбәтләрне үстерүгә кагылышлы нинди нормалар бар? (3 балл)
10. Сезнең алда Татарстан республикасының сәяси тормышындагы төп вакыйгалар күрсәтелгән. Беренче баганадагы вакыйгаларны икенче баганада бирелгән даталар белән туры китерегез. Даталарның артык булуына игътибар итегез. Һәр тәңгәллек өчен 2 балл. Барлыгы 10 балл.

	Вакыйгалар
	Даталар

	1) Татарстан республикасының беренче президентын сайлау
	А) 1992 елның 21 марты

	2) ТР дәүләт суверенитеты Декларациясен кабул итү
	Б) 1994 елның 15 феврале

	3) Республиканың дәүләт статусы мәсьәләсе буенча референдум 
	В) 1992 елның 6 ноябре

	4) ТР Конституциясен кабул итү
	Г) 1990 елның 30 августы

	5) “Россия Федерациясе дәүләт хакимияте һәм Татарстан республикасы дәүләт хакимияте органнары арасында хакимият вәкаләтләре чикләркен билгеләү һәм үзара вәкаләтләр бүлешү турында” шартнамә
	Д) 1991 елның 12 июне

	
	Е) 1993 елның 14 июле


Җавап:

	1.
	2.
	3.
	4.
	5.

	
	
	
	
	


